
Y Cyfnod Sylfaen a chwricwla Blynyddoedd Cynnar 

 

Rhan 1 

Yn y portffolio bwriadir trafod am y cwricwlwm yng Nghymru- Cyfnod Sylfaen. Bydd y 

gwaith hefyd yn cymharu Cymru gyda chwricwlwm blynyddoedd cynnar Seland 

Newydd- Te Whariki. Nodir dogfen gan Lywodraeth Cymru (2018) pwrpas y Cyfnod 

Sylfaen yw bod plant yn cael cyfleoedd i archwilio, bod yn ddychmygus a chreu addysg 

fwy pleserus i blant. Trafodir Taylor et al (2016) fod y cwricwlwm newydd wedi cael ei 

chreu i ddiwygio’r hen gwricwlwm. Felly newid o’r ffordd draddodiadol o ddysgu yn fwy 

ffurfiol i gwricwlwm chwarae. Gwelir y rheswm am hyn yw Llywodraeth Cymru eisiau 

cael polisïau personol a gwneud y gorau dros y wlad (NAfW, 2001). Yn ôl Cynllun 

Gweithredu’r Cyfnod Sylfaen (2016) y rheswm dros newid y cwricwlwm yw o ganlyniad 

i ymchwil am gwricwla gwledydd arall sydd yn llwyddiannus. Felly ystyrir y Llywodraeth 

am gwricwla arall ac wedyn wedi creu'r fframwaith Cyfnod Sylfaen o syniadau 

gwledydd arall.  

 Yn ôl gwefan Llywodraeth Seland Newydd (2020), nodir pwrpas ei chwricwlwm yw 

creu dysgwyr hyderus sydd yn cael ei gwerthfawrogi yn y gymuned. Ymhelaethir 

dogfen gan y Llywodraeth (2016) am bwysigrwydd bod plant yn adnabod am ei 

ddiwylliant yn cynnwys iaith y wlad. Yn debyg, ysgrifennir fframwaith Cyfnod Sylfaen 

(2015:4) fod cefnogi hyder y plentyn yn bwysig a bod datblygiad plant yn galon y 

cwricwlwm. Yn ogystal sylweddolir fod y ddau gwricwlwm yn rhoi pwyslais ar amddiffyn 

iaith y wlad. Yng Nghymru pwysleisir hefyd am y defnydd o’r iaith Cymraeg mewn 

addysg,  yn debyg i Seland Newydd o hybu Maori. Trafodir mai'r amser gorau i ddysgu 

ieithoedd newydd yw yn y Cyfnod Sylfaen, trwy gefnogi plant wrth ddysgu a 

defnyddio’r iaith yn gyson (Estyn, 2013). 

Pwysleisir y ddau gwricwlwm am chwarae fel rhan hanfodol o’r cwricwlwm, i gefnogi 

datblygiad plant yn gorfforol a ddisgwylir i leoliadau fod yn ymrwymedig i ddarparu hyn 

(Wainwright et al, 2016; Brooker, 2011). Yn ôl dogfen gan ‘Lego Foundation’ (2018) 

mae cwricwlwm chwarae yn sicrhau fod plant yn gallu datblygu dealltwriaeth a sgiliau 

hanfodol i’r byd. Nodir yn y ddogfen golygir chwarae gwahanol bethau, megis chwarae 

llawen, chwarae ystyrlon ond ystyrir chwarae fel rhywbeth actif yn gorfforol ond hefyd 

yn gymdeithasol. Wrth i blant ymgymryd yn gwricwlwm chwarae maent yn cydweithio 

gydag eraill ond hefyd yn gweithio’n unigol. Cytunwyd yr adran addysg yn Awstralia 

fod cwricwlwm chwarae yn allweddol i addysg plant yn y blynyddoedd cynnar. Nodwyd 

fod chwarae yn caniatáu i blant arbrofi, cwestiynu a datrys problemau sydd yn tarddu 

o benderfyniadau nhw (Department of Education, dim dyddaid). 

Wrth feddwl am blant cael cyfleoedd i wneud penderfyniadau ei hunain cysylltir hyn 

ag hawliau plant. Ar wefan UNICEF (dim dyddiad) sonnir am y gwahanol erthyglau, 

nodir erthygl 12 bod gan bob plentyn yr hawl i fynegi teimladau am faterion, gall hyn 

cynnwys yr hyn maent yn wneud yn yr ysgol. Pwysleisir Comisiwn Hawliau Dynol 

(2014) am ddilyn hawliau plant, wrth i ymarferwyr dilyn hawliau plant bydd hyn yn 

cefnogi ei ddatblygiad. Disgwylir i blant adnabod am ei hawliau oherwydd golygir hyn 

bydd plant ag teimlad o wedi grymuso. 

Yn ôl Maynard et al (2012:38) dilynir y Cyfnod Sylfaen damcaniaeth Piaget trwy hybu 

bod plant yn weithredol ac yn chwarae rôl yn ei addysg. Cytunwyd dogfen gan 

Lywodraeth Cymru (2008) am Piaget ond hefyd fod nifer o ddamcaniaethwyr arall yn 

cael dylanwad megis Froebel, Montessori, Steiner a Vygotsky. Pwysleisir yr holl 

ddamcaniaethwyr yma  am bwysigrwydd chwarae yn ogystal â chydweithredwyd 

rhwng ymarferwyr a phlant. Serch hynny, ysgrifennir Waters (2016) nad yw’r Cyfnod 

Sylfaen yn dilyn un damcaniaeth clir. O ganlyniad gall hyn ddrysu ymarferwyr ar y dull 

gorau i weithredu yn y lleoliad. Yn debyg i’r Cyfnod Sylfaen dilynir Te Whariki 

damcaniaethau Piaget a Vygotsky. Nodir May (dim dyddiad) fod cwricwlwm Te Whariki 

yn defnyddio theori cymdeithasol-diwylliannol (Vygotsky,1978). Golygir hyn fod plant 

yn cael profiadau dysgu sydd yn cynnwys cyd-destun cymdeithasol a ddiwylliannol. 

Wrth ymchwilio nid yw ymarferwyr Seland Newydd wedi profi’r un trafferthion wrth 

geisio dilyn damcaniaethau i weithredu’r cwricwlwm. Yn ôl Alcock a Ritchie (2018) 

pwysleisir cwricwlwm fwy ar theori Vygotsky a dilynir mwyafrif o leoliadau'r theori yma. 

Dangosir yr erthygl fod Te Whariki wedi esbonio cyd-destun damcaniaethol yn fwy clir 

nag y Cyfnod Sylfaen.  

Pwysleisir pwysigrwydd cwricwlwm chwarae yn y Cyfnod Sylfaen, y theori tu ôl hon 

yw un Vygotsky. Credir Vygotsky fod cwricwlwm chwarae yn hybu datblygiad 

gwybyddol, emosiynol a chymdeithasol (Scharer, 2017). Meddylir Smidt (2009) bod 

theori Vygotsky am chwarae yn paratoi plant am addysg hŷn yn ysgol, cefnogir 

chwarae datblygiad llafar a swyddogaethau meddyliol. Felly sylweddolir fod y 

cwricwlwm chwarae yn cael effaith cadarnhaol ar blant a datblygiad sydd yn hanfodol 

wrth iddynt dyfu. Fodd bynnag nodir Maynard et al (2009) fod rhai ymarferwyr yn ddiog 

wrth geisio gweithredu’r cwricwlwm chwarae, dangosir fod ymarferwyr yn rhoi diffyg 

ystyriaeth i weithredu'r fath yma o bedagogi. Er hyn gwelir fod chwarae wedi bod yn 

bwysig ers i Lywodraeth Cymru creu polisi chwarae (2002), ysgrifennir yn y polisi 

gweithrediad (2006) fod ysgolion yn chwarae rôl hanfodol i sicrhau fod plant yn cael y 

cyfleoedd i chwarae. Yn ysgolion ystyrir fod llefydd gwahanol a gwagle i blant chwarae 

fel hoffent. Felly ar ôl darllen, pwrpas y polisi yw hybu'r defnydd o chwarae yn fywydau 

plant, sylweddolir bod ysgolion felly wedi adnabod am bwysigrwydd cynnwys chwarae 

yn ystod gwersi, felly dim agwedd cwbl newydd i ymarferwyr yw chwarae.  

Cymharwyd Cwricwlwm chwarae'r Cyfnod Sylfaen ag un Te Whariki yn Seland 

Newydd. Pwysleisir ‘Ministry of Education’ (2019) Seland Newydd fod y cwricwlwm Te 

Whariki yn ymarfer chware fel rhan annatod o’r addysgu. Er hyn ysgrifennir grŵp 

cynghori ar ddysgu cynnar, adolygiad am gwricwlwm Seland Newydd. Nodir yn yr 

adolygiad fod angen gwneud diweddariad o’r cwricwlwm Te Whariki ac wedi amlinellu 

rhai gwendidau am gwricwlwm yn Seland Newydd. Yn yr adolygiad trafodir am y ffaith 

bod angen y cwricwlwm Te Whariki yn ysgolion, oherwydd dangosir ymchwil y ffordd 

gorau o addysgu yw trwy chwarae. Felly'r ffordd gorau o weithredu hyn yw trwy 

ychwanegu'r cwricwlwm Te Whariki yn ysgolion i blant bydd yn dechrau yn yr ysgol 

(New Zealand Government, 2015). Felly creu'r Llywodraeth diweddariad o’r 

cwricwlwm (2017)  yn Seland Newydd. Gwelir yn y diweddariad fod unigolion eisiau 

gweld dull seiliedig ar chwarae fel cwricwlwm Te Whariki yn y blynyddoedd cynnar yn 

ysgolion. Bydd hyn wedyn yn sicrhau fod agweddau cadarnhaol o De Whariki yn cael 

ei weithredu yn pob agwedd o addysg gynnar plant yn Seland Newydd. 

Felly sylweddolir fod cwricwlwm sydd yn pwysleisio chwarae yn gallu wir cefnogi 

datblygiad plant. Yn ôl Ginsburg (2007) cytunwyd ag yr effeithiau cadarnhaol o 

chwarae ar holl ddatblygiad y plentyn. Gwelir Llywodraeth Cymru (2008) fod chwarae 

yn caniatáu i blant datblygu nifer o sgiliau, ac yn gyfle i greu profiadau. Felly yn bwysig 

i ddatblygiad plant. 

Trafodir Estyn (2011) am y ffaith nid yw pob ysgol wedi deall y Cyfnod Sylfaen, o 

ganlyniad i ddiffyg cefnogaeth am ffyrdd o weithredu'r cwricwlwm. Cytunir Waters 

(2016a) ag hyn trwy nodi fod diffyg dealltwriaeth gan leoliadau ar sut i weithredu'r 

Cyfnod Sylfaen. Dangosir felly fod angen fwy o gefnogaeth a buddsoddiad i’r 

cwricwlwm i allu fod yn fuddiol i blant. Fodd bynnag yn ôl Siraj a Kingston (2014) mae 

un rhan o bump o ysgolion wedi gweithredu'r Cyfnod Sylfaen yn llwyddiannus, felly 

wedi deall y cwricwlwm a ffyrdd o wneud hyn yn lleoliadau. Sylweddolir nid yw’r 

ystadegau gan Siraj a Kingston yn nodi fod pob ysgol yn gweithredu'r Cyfnod Sylfaen 

yn llwyddiannus. Ond nodir fod rhai lleoliadau wedi deall ac yn gweithredu’r 

cwricwlwm, gwelir fod hyn yn hanfodol yn ddatblygiad y cwricwlwm yn y hir dymor. 

Ymchwilir Taylor et al (2016) hefyd am weithrediad o’r cwricwlwm yn y wlad a nodir 

am rhai rhwystrau o’r cwricwlwm. Ond sonnir am y ffaith fod ysgolion sydd wedi 

gweithredu'r Cyfnod Sylfaen yn llwyddiannus, wedi gweld fod plant yn cyflawni’n well 

yn sgiliau iaith a llythrennedd wrth iddynt ddatblygu yn yr ysgol. Dywedir Strong (2013) 

fod cryfhau sgiliau llafar yn ifanc yn cael effaith gadarnhaol ar ei llythrennedd 

ymhellach ymlaen yn ei addysg. Pwysleisir y Cyfnod Sylfaen sgiliau llafar yn ifanc  ac 

anogir y rhain yn ystod chwarae sydd yn rhan annatod o’r cwricwlwm.  

Nodir Wood (2009) y rheswm dros y dryswch, yw oherwydd bod y prif pedagogi yn 

newydd i ymarferwyr felly roedd diffyg ymwybyddiaeth am y ffordd yma o ddysgu. Yn 

ogystal nodir Siraj-Blatchford et al (2005) am un agwedd o addysg sydd wedi achosi 

problemau wrth geisio gweithredu'r Cyfnod Sylfaen sef hyfforddiant ymarferwyr. 

Cytunir Davies a Hamilton (2016) ag hyn fod ymarferwyr blynyddoedd cynnar gyda 

diffyg dealltwriaeth am agweddau o’r Cyfnod Sylfaen megis chwarae, plentyn yn 

arwain, hefyd y defnydd o’r ardal tu allan. Felly o ganlyniad i’r lefelau isel yn brofiad 

ymarferwyr nid yw plant yn cael cyfleoedd i gael y cwricwlwm. Er hyn sonnir estyn 

(2010) am y ffaith fod y llywodraeth wedi rhoi cymorth ariannol i awdurdodau lleol i 

sicrhau fod ymarferwyr gyda hyfforddiant digonol i allu darparu'r cwricwlwm. Cymharir 

hyfforddiant y Cyfnod Sylfaen ag yr hyn mae ymarferwyr Te Whariki wedi derbyn. 

Nodir ar wefan ‘Ministry of Education’ (dim dyddiad) fod y Llywodraeth yn Seland 

Newydd wedi paratoi clipiau ac adnoddau i ymarferwyr; sydd wedi canolbwyntio ar y 

cwricwlwm penodol. Pwrpas darparu'r rhain yw sicrhau fod ymarferwyr wedi deall y 

ffordd o addysgu plant trwy’r cwricwlwm. Dangosir hyn fod  angen fwy o adnoddau fel 

hyn yn Gymru i gefnogi datblygiad ymarferwyr yn y gweithlu, golygir hyn fydd 

gweithwyr yn fwy gwybodus am ddarpariad o’r cwricwlwm fel yn Seland Newydd.  

Agwedd arall efallai effeithir ar y gweithrediad o’r cwricwlwm yw ofn; ofn athrawon, prif 

athrawon ac ymarferwyr (Taylor et al, 2015) . Edrychir ar werthusiad Taylor et al a'r 

rheswm dros yr ofn yw oherwydd y meddylfryd fydd gostyngiad yn gyflawniad 

addysgol plant. Wrth i blant datblygu yn lleoliadau disgwylir i’r addysgu mynd yn fwy 

ffurfiol ac nid yw plant yn barod am y fath yma o addysg. O ganlyniad i hyn wrth i blant 

symud i flwyddyn 1 a 2, sylweddolir fod llai o chwarae yn digwydd a fwy o waith ffurfiol 

oherwydd dangosir ymchwil fod hyn yn helpu datblygiad plant yn academaidd 

(Northern, 2012). Ymhelaethir Morris et al (2010) fod y newid o’r Cyfnod Sylfaen i 

gyfnod allweddol 2 yn gallu gweithio’n iawn i rai ond gwelir fod angen fwy o gefnogaeth 

i sicrhau fod y trawsnewid yn llwyddiannus. Wrth i ymarferwyr cael cefnogaeth gyda’r 

newid bydd plant yn gallu ymdopi wrth symud i waith mwy ffurfiol. Gwelir gall y 

trawsnewid yma achosi problemau, fodd bynnag nodir ar wefan ysgol Pencoed (dim 

dyddiad) am y ffyrdd maent yn cefnogi'r trawsnewid o Gyfnod sylfaen. Cefnogir yr 

ysgol y plant trwy greu cynllun sydd yn ceisio paratoi'r plant ar gyfer y newid, hefyd 

darparir y cynllun i rieni i bwysleisio pwysigrwydd am gefnogaeth nhw wrth i blant 

wneud y trawsnewid. Golygir hyn fod rhai ysgolion wedi ystyried y pwysigrwydd o 

gefnogi plant, yn ogystal sicrhau fod plant yn barod i’r newid.  Ond yn cadw at 

ddisgwyliadau'r Cyfnod Sylfaen trwy gydol y blynyddoedd cynnar. Er trafodir am rhai 

agweddau gall achosi problemau wrth weithredu'r Cyfnod Sylfaen gwelir fod yna 

newidiadau yn digwydd i gwricwlwm Cymru. Y rheswm dros y newid yw datblygu 

cwricwlwm bydd yn gwella addysg i bawb, trwy sicrhau bydd plant yn cael y cyfleoedd 

gorau posib yn yr ysgol (Welsh Government, 2017).  

Trafodir am y rhwystrau wynebir ymarferwyr y Blynyddoedd Cynnar i weithredu'r 

Cyfnod Sylfaen ond gwelir nid yw gwledydd arall yn profi’r un trafferthion. Ystyrir felly 

am weithrediad cadarnhaol o gwricwlwm Te Whariki. Yn ol Education Review Office 

(ERO) (2016) y rheswm tu ôl llwyddiant y cwricwlwm, yw oherwydd adnabuwyd 

llywodraeth Seland Newydd am bwysigrwydd blynyddoedd cynnar i ddatblygiad plant. 

Nodir hefyd fod y blynyddoedd cynnar yn allweddol i blant wrth iddynt fynd trwy addysg 

yn hŷn. Er trafodir am y ffaith nid yw rhai ysgolion wedi deall y Cyfnod Sylfaen yn iawn.  

Sylweddolir fod y cwricwlwm newydd yn dod am reswm. Nodir ymgynghoriad gan 

Lywodraeth Cymru (2019) bydd y cwricwlwm newydd yn cynnwys agweddau o’r 

Cyfnod Sylfaen, ond bydd gan athrawon fwy o ryddid i ddarparu ei arbenigedd a 

chreadigedd i gwricwlwm unigryw iddyn nhw. Dangosir yr ymgynghoriad fod y 

cwricwlwm wedi cael ei chymryd yn dda gan ymarferwyr, felly gobeithiwyd bydd hyn 

yn bositif i ysgolion fel cwricwlwm positif Seland Newydd. 

Rhan 2 

Yn y rhan yma trafodir am ffurf o asesu a rôl yr oedolyn wrth wneud hyn. Awgrymir 

ymchwil fod yr oedolyn yn chwarae rôl allweddol yn weithrediad y Cyfnod Sylfaen 

(Maynard et al, 2010). Yn ôl Llywodraeth Cymru (2008a) rôl ymarferwyr yw hwylusydd 

dysgu, golygir hyn fod ymarferwyr fod arwain a chynorthwyo plant i addysgu dros eu 

hunain. Rôl yr ymarferwyr yw cefnogi plant yn eu haddysg a datblygiad, o dan 

arweiniad oedolyn a chwarae dan arweiniad y plentyn. Pwrpas y rôl yw sicrhau fod 

plant yn profi cyfleoedd chwarae creadigol ac arbrofol yn amgylchedd croesawgar 

(Social Care Wales, 2019). Fodd bynnag nodir Gunning (2019) yn ei flog disgwylir i 

ymarferwyr tanio a sbarduno plant i archwilio a bod yn greadigol wrth addysgu. Er 

enghraifft defnyddio gwahanol adnoddau a gadael i’r plant i greu cysyniadau ac arwain 

yr addysgu, pwrpas yr ymarferwyr yw tanio’r addysg. Fodd bynnag, nodir Taylor et al 

(2015a) yn werthusiad o’r Cyfnod Sylfaen nid yw hyn yn digwydd yn wirionedd yr 

oedolyn sydd yn rheoli’r addysg er i ofynion y Cyfnod Sylfaen fod gwrthwyneb i hyn.  

Yn ogystal i hyn disgwylir i ymarferwyr ymgymryd â meddwl ar y cyd parhaus wrth 

weithio gyda phlant. Diffinnir Siraj-Blatchford (2002) meddwl ar y cyd parhaus fel y 

cydweithrediad rhwng oedolion a phlant; nodir gall hyn digwydd yn ystod chwarae i 

ddatrys problemau ac i ddatblygu dealltwriaeth am rywbeth trwy gwestiynu a dysgu. 

Cysylltir meddwl ar y cyd parhaus gyda theori Vygotksy (1978) am yr unigolyn mwy 

gwybodus, golygir hyn fydd y plentyn a’r ymarferwr yn dysgu trwy gwestiynu am bwnc. 

Fel nodir Vygotsky dysgir plant trwy arsylwi neu drafod gydag unigolion mwy 

gwybodus, gall hyn cynnwys meddwl ar y cyd parhaus gydag ymarferwyr neu ffrindiau 

(Vygotsky 1978 dyfynnwyd yn Broadie 2014:3). Gwelir fod fframwaith y Cyfnod 

Sylfaen (2015a) wedi pwysleisio pwysigrwydd bod plant yn cael cyfleoedd i gwestiynu 

ymarferwyr yn ystod amseroedd o feddwl ar y cyd parhaus. Gall hyn digwydd wrth i 

blant chwarae yn annibynnol efo’r ymarferwyr yn rhan o’r chwarae. Yn ol ‘Community 

Connections Solutions Australia Inc’ (dim dyddiad: 3) “Educators have an important 

role in both understanding the benefits of sustained shared thinking but also 

developing the skills to create such opportunities or recognising when they occur 

spontaneously.” Felly yn ôl y dyfyniad yma rôl yr oedolyn yma yw gallu adnabod 

sefyllfaoedd o feddwl ar y cyd parhaus ac wedyn hyrwyddo hyn. Pwysleisir Lee et al 

(2013) cwricwlwm Te Whariki -Seland Newydd pwysigrwydd am y defnydd o feddwl 

ar y cyd parhaus fel rôl yr oedolyn yn lleoliadau. Nodir Lee et al (2013) wrth i 

ymarferwyr gofyn plant cwestiynau agored, bod hynny yn annog plant ymgymryd ag 

meddwl ar y cyd parhaus. Trafodir mai hyn yw’r ffordd gorau i blant datblygu sgiliau 

datrys problem a gwerthuso sefyllfaoedd yn ol Lee et al (2013). 

Sylweddolir o’r wybodaeth yma fod meddwl ar y cyd parhaus yn allweddol i addysg 

blant. Serch hynny, nodir Blake darllenir yn adroddiad gan Sellgren (2017) fod angen 

i blant cael ei grwpio yn ôl ei gallu. Y rheswm dros hyn yn ôl Blake yw oherwydd gall 

plant sydd gyda dealltwriaeth debyg am bynciau dysgu'r un peth o fewn un grŵp, gyda 

phob grŵp gwahanol yn cael gweithgareddau gwahanol yn ôl eu gallu. Fodd bynnag 

gwelir Bradbury a Roberts-Holmes (2017) yn ysgolion fod 81% o ddosbarthiadau 

derbyn yn grwpio plant yn ôl ei gallu. Nodir y ddogfen er i ymarferwyr grwpio yn 

ddosbarthiadau pwysleisir yr uwch dîm fod hyn yn digwydd, felly dim dewis athrawon 

dosbarth yw grwpio. Ond ymchwilir y ddogfen am farnau ymarferwyr a darganfyddir 

fod ymarferwyr yn poeni am hunan hyder plant o ganlyniad i rwpio, ac wedyn yn 

effeithio ar les plant. Cysylltir hyn ag theori Maslow hierarchaeth anghenion (1943) yn 

ddogfen gan ‘Every Child Matters’ (dim dyddiad) nodir yn y tabl hierarchaeth 

anghenion fod yna camau cyn cyrraedd hunan ymwybyddiaeth. Gwelir fod hunan 

barch yn un o’r camau. Felly dangosir fod dyletswydd gan ymarferwyr i gefnogi hunan 

barch plant. Fodd bynnag, wrth rwpio ni fydd hunan barch plant yn cael ei chefnogi a 

dangosir fod lles yn bwysig. Cytunir Hallam et al (2013) fod plant yn adnabod ei 

grwpiau er i ymarferwyr rhoi gwahanol enwau megis anifeiliaid, lliwiau. Ond mewn 

gwirionedd adnabuwyd plant ei bod wedi grwpio yn ôl gallu. Ystyrir bod hyd yn oed 

mwy pwysig gyda phwyslais ar les plant gyda Deddf Llesiant Cenedlaethau’r Dyfodol 

(2015) sef Deddf i amddiffyn lles plant a phobl ifanc yn cynnwys yn yr ysgol. Gwelir ar 

raglen teledu ysgol Maesincla (2020) fod yr ysgol yn cymryd lles plant fel blaenoriaeth, 

pwysleisir fod lles plant yr un mor bwysig ag addysg plant. Felly dangosir fod yr ysgol 

yn cymryd lles fel rhan allweddol i’r ysgol ac i blant. 

 Fel trafodir ynghynt am ddysgu o eraill nodir gwefan ‘Early Years Matters’ (2020) fod 

plant yn cael cyfleoedd i chwarae a dysgu gyda phawb. Wrth i blant cael ei grwpio 

golygir hyn ni fydd plant yn cael y cyfleoedd yma yn y dosbarth er mae nifer o 

wybodaeth yn cefnogi'r fath yma o ddysgu. Yn cynnwys ymchwil gan Bradbury a 

Roberts-Holmes (2017) a theori Vygotsky am yr unigolyn mwy gwybodus. 

Edrychir ar y ffurfiau gwahanol o asesu plant yn y Cyfnod Sylfaen. Un dull yw arsylwi, 

yn ôl llawlyfr Cyfnod Sylfaen (2017:10) gwelir fod arsylwi yn chwarae rôl allweddol yn 

y Cyfnod Sylfaen. Wrth arsylwi plant golygir hyn fydd ymarferwyr yn gallu casglu 

tystiolaeth am y plant i weld unrhyw rwystrau a wynebir. Asesir plant trwy arsylwi i weld 

cynnydd y plant, a chreu strategaethau i gefnogi datblygiad y plentyn. Ysgrifennir 

Thornton-Lang (2012) fod arsylwi fel rhan o asesu yn allweddol i sicrhau fod plant yn 

cyrraedd ei lefelau datblygiadol. Yn ogystal nodir hefyd wrth i ymarferwyr arsylwi bydd 

modd creu perthnasau gyda phlant, trwy sylweddoli’r hyn sydd yn denu diddordebau’r 

plant. Fodd bynnag trafodir Brooker et al (2010) am y rhwystrau wynebir ymarferwyr 

wrth geisio arsylwi yn effeithiol. Nodir fod arsylwi yn gallu achosi problemau oherwydd 

diffyg amser a'r gallu i wneud arsylwadau buddiol ac o safon uchel.  

Dangoswyd fod materion staffio yn rhan annatod o arsylwi yn llwyddiannus. Felly 

sylweddolir gall diffyg aelodau o staff codi problemau. Yn ogystal gall y cynnydd yn y 

defnydd o staff asiantaeth effeithio ar y gweithrediad o’r asesiadau arsylwi. Trafodir 

Runge et al (2017) am ysgolion yn dibynnu ar staff asiantaeth. Yn ôl y ddogfen achosir 

hyn rhwystrau yn addysg plant, oherwydd nid yw staff asiantaeth yn deall y ffordd 

mae’r ysgol yn rhedeg y cwricwlwm yn cynnwys arsylwadau o blant. Nodir hefyd am 

yr anghysondeb o ddefnyddio staff asiantaeth i’r plant. Ystyrir y wefan ACAS gweithio 

i bawb (dim dyddiad) am y rhesymau positif tu ôl ddefnyddio staff asiantaeth. Sef ffyrdd 

o gael aelod o staff ychwanegol sydd ag cymwysterau o safon uchel ac sy’n 

ymwybodol am y cwricwlwm a’r ffyrdd o asesu fel rhan o hyn. Golygir hyn bydd 

ymwybyddiaeth yn barod am ffordd o ddarparu hyn yn ysgolion, ac i ddarparu unrhyw 

arsylwadau i ymarferwyr. Felly gwelir fod defnyddio staff asiantaeth yn gallu cael 

effeithiau cadarnhaol ar ysgolion ond hefyd negyddol wrth i nifer o wahanol unigolion 

cyflenwi sydd yn gallu achosi anghysondeb yn y darpariad o’r cwricwlwm.  

Pwysleisir wrth asesu plant bod nhw yn cyrraedd normau datblygiadol. Nodir yn 

Fframwaith sgiliau ar gyfer dysgwyr 3 i 19 oed yng Nghymru (2008) disgwylir i 

ymarferwyr asesu plant ar ddatblygiad sgiliau yn y gwahanol feysydd dysgu'r Cyfnod 

Sylfaen. Dangosir yr asesiadau yma wedyn os yw plentyn yn cyrraedd y normau 

datblygiadol. Wedyn gwelir y fath o ymyrraeth ychwanegol sydd angen i gefnogi 

datblygiad y plentyn yn sgiliau penodol. Yn ol ‘Foundation Phase Child Development 

Profile’ (2009) trwy asesu ac adnabod datblygiad plant, galluogir i ymarferwyr gweld 

lefelau plant. Ysgrifennir wedyn nodiadau am ffyrdd o allu cefnogi datblygiad plant i 

wella rhai sgiliau. Serch hynny, nodir ‘raising children’ (2018) yn Awstralia, fod pob 

plentyn yn datblygu yn wahanol o ganlyniad i ffactorau amrywiol megis perthnasau, 

neu amseroedd i chwarae. Dangosir ymchwil fod y ffactorau yma yn gallu effeithio ar 

ddatblygiad plant yn gyffredinol. Felly, sylweddolir gall asesu plant ar gerrig milltir 

datblygu fod yn niweidiol i blant yn y hir dymor. Bydd ceisio creu perthnasau 

cadarnhaol a chaniatáu i blant chwarae fod mwy effeithiol, ac wedyn asesu plant yn 

weledol ar beth mae plant yn wneud wrth chwarae. Ystyrir am agweddau negyddol o 

asesu plant ar gyrraedd cerrig milltir ddatblygiadol, nid yw hyn yn ffocysu ar 

bwysigrwydd y plentyn unigryw. Fodd bynnag nodir y Cyfnod Sylfaen (2015c:4) bydd 

plant yn “ddatblygu ar eu cyflymder unigryw, unigol eu hunain”. Fodd bynnag, gwelir 

mewn gwirionedd yn addysg bod plant yn cael ei chategoreiddio yn ôl lefel ei 

ddatblygiad, heb feddwl am y plentyn unigryw. Serch hynny, yn ôl y cwricwlwm 

newydd, sylweddolir fod pob ysgol yn wahanol ac yn cynnwys plant unigryw. Felly 

golygir hyn fydd y cwricwlwm newydd yn darparu i anghenion unigryw pawb (Ysgol 

gynradd Dell, dim dyddiad).  

Er dangosir fod plant i gyd yn datblygu ar wahanol lefelau mae disgyblion blwyddyn 2 

dal yn gwneud profion. Nodir dogfen gan Lywodraeth Cymru (2019) cynhalir y profion 

i farnu lefelau addysgol plant ar ddiwedd y flwyddyn cyn dechrau cyfnod allweddol 2, 

yn ogystal i weld perfformiad yr ysgol.  Ysgrifennir McDermott (2019) yn adroddiad am 

brofion diwedd blwyddyn 2, pwysleisir am y pwysau sydd ar y plant i geisio cael 

marciau uchel ar gyfer yr ysgol; dim i fuddio’r plentyn. Cymharir canlyniadau gwahanol 

ysgolion i weld ble ymddangosir ar dablau sydd yn barnu canlyniadau ysgolion. 

Edrychir ar werthusiad gan Taylor et al (2015) ac wrth i blant datblygu yn lleoliadau 

disgwylir i’r addysgu mynd yn fwy ffurfiol o ganlyniad i’r profion ac nid yw plant yn 

barod am y fath yma o addysg. Felly sylweddolir wrth i blant symud i flwyddyn 1 a 2, 

gwelir llai o chwarae yn digwydd a fwy o waith ffurfiol oherwydd dangosir ymchwil fod 

hyn yn helpu datblygiad plant yn academaidd (Northern, 2012). Fodd bynnag, gwelir 

fod y fath yma o addysg yn mynd yn groes i fframwaith y Cyfnod Sylfaen (2015b:2) 

sydd yn pwysleisio bod plant yn cael cwricwlwm chwarae lan i flwyddyn 2. Pwysleisir 

y fframwaith hefyd am warchod lles plant,  bydd wneud profion yn ifanc yn effeithio ar 

hyn. Cymharir hyn gyda ffyrdd Scandinavia o brofi plant. Yn ôl gwefan ‘Education in 

Sweden’ (2020) does dim profion i blant blynyddoedd cynnar, y prawf gyntaf yw i blant 

blwyddyn 3. Dangosir hyn nid yw Scandinavia yn gweld pwrpas yn profi plant yn ifanc. 

Nodir y wefan fod cwricwlwm Scandinavia yn pwysleisio fod pob plentyn yn cael yr un 

cyfleoedd ac nid oes unrhyw asesiadau ffurfiol yn rhan o hyn. Fodd bynnag, er trafodir 

am rhai agweddau gall achosi problemau wrth weithredu'r Cyfnod Sylfaen a chadw at 

ofynion asesu, mae yna newidiadau yn digwydd i gwricwlwm Cymru. Y rheswm dros 

y newid yw datblygu cwricwlwm bydd yn gwella addysg i bawb, trwy sicrhau bydd plant 

yn cael y cyfleoedd gorau posib yn yr ysgol (Welsh Government, 2017). Gwelir yn 

adnewyddiad Donaldson (2015) sef dyfodol llwyddiannus fydd angen wneud 

diweddariadau i’r system asesu, i wneud yr asesu yn fwy addas i’r cwricwlwm. Serch 

hynny, nid yw adolygiad Donaldson yn glir am y mathau o asesu bydd yn newid ac i 

ba oedrannau. Ond disgwylir i hyn dod yn fwy clir wrth i weithrediad o’r cwricwlwm 

newydd agosáu. Felly sylweddolir bydd newidiadau yn digwydd, gobeithir bydd hyn yn 

newid asesu i’r gorau.  

Ystyrir ffyrdd o asesu plant yn Seland Newydd. Yn ôl Alexander (2020) ar wefan ‘Early 

Childhood Education (ECE)’ defnyddir storiâu dysgu i asesu plant yn y blynyddoedd 

cynnar. Pwrpas storiâu dysgu yw ysgrifennu llun o’r hyn mae plentyn wedi gwneud, 

ychwanegir ymarferwyr wedyn nodiadau am ba gymwyseddau dangosir y plant yn 

ystod y storiâu dysgu. Cytunir Hazard (2020) fod storiâu dysgu yn ffordd effeithiol o 

asesu plant, pwysleisir i ymarferwyr arsylwi a chreu stori dysgu am y sgiliau datblygir 

plant. Yn ogystal, disgwylir i’r storiâu yma cael ei rhannu gyda rhieni, i bawb fod yn 

rhan o addysg y plentyn. Serch hynny, nodir Grimsaeth a Hallas (2016) am rwystrau 

o geisio ychwanegu neu newid ffyrdd o asesu i ymarferwyr. Gwelir fod hyn yn achosi 

dryswch i ymarferwyr ceisio defnyddio sgiliau a gweithredu yn addysg, dangosir gall 

hyn fod yn anodd plethu yn y Cyfnod Sylfaen.  Fodd bynnag, yn ôl Carr a Lee 

sylweddolir fod storiâu dysgu yn hanfodol i greu taith dysgu plentyn wrth ddatblygu yn 

lleoliadau. Ysgrifennir hefyd am ffyrdd gall storiâu dysgu ymdrin â phob agwedd o 

addysg, ac ysgrifennir ymarferwyr storiâu yma mewn gwahanol sefyllfaoedd wrth 

arsylwi nodweddion cadarnhaol yn chwarae plant. Felly golygir hyn gall ychwanegu 

storiâu dysgu cefnogi nifer fawr o feysydd dysgu'r Cyfnod Sylfaen, a ffordd fwy 

effeithiol o asesu plant yn cynnwys arsylwi ond yn llai ffurfiol i gyrraedd gofynion y 

cwricwlwm. Yn ogystal, galluogir storiâu dysgu i’r plentyn unigryw cael eu hystyried. 

Yn ôl cyngor Southampton (dim dyddiad) sylweddolir fod y plentyn unigryw yn bwysig. 

Gwelir y ffordd gorau i ystyried y plentyn unigryw yw storiâu dysgu, Asesir ac 

ysgrifennir storiâu dysgu i gwmpasu'r plentyn unigryw. Felly dangosir hyn fod y 

lleoliadau yma yn cymryd y plentyn unigryw o ddifrif, ond cydnabyddir fod storiâu 

dysgu yn chwarae rôl yn ymarferwyr ystyried y plentyn unigryw. 

 

Rhan 3- blog 

Y tu allan! Sylfaen i gwricwlwm newydd Donaldson.  

Mae’r athro Graham Donaldson wedi gosod allan chwe maes dysgu a phedwar diben 

i ysgolion dilyn. Dwi’n teimlo’n gryf fod hybu'r defnydd o’r tu allan yn lleoliadau yn 

cefnogi’r gweithrediad o rain. Byddaf yn trafod ffyrdd bydd y tu allan yn galluogi i 

ymarferwyr gweithredu nhw.  

 “Children That Play Outside In All Weather Grow Up Resilient” (McMartin, 2014).  

Bydd chwarae a dysgu yn y tu allan yn cynnig nifer o fuddion i iechyd, lles a datblygiad 

(Cooper, 2015). Fodd bynnag, mae’r amgylchedd tu allan yn rhan o’r Cyfnod Sylfaen 

yn barod. Serch hyn yn ol Cooper (2015) nid yw dysgu yn yr amgylchedd yma yn cael 

ei chymryd o ddifri yn lleoliadau er nifer mawr o ymchwiliadau yn datgelu'r buddion. 

Mae’n gyfle arbennig i blant allu derbyn addysg  yn amgylchedd bydd yn symbylu ond 

hefyd yn cyffroi’r addysg. 

Un enghraifft o addysg y tu allan yw yn y Ffindir. Mae’r  Ffindir yn  y blynyddoedd 

diwethaf wedi bod ar flaen rhai mesuriadau lles ac addysg megis PISA (Nesta, 2017).  

Noda’r Comisiwn Ewropeaidd (2017) bod hi’n hanfodol, er mwyn datblygu sgiliau, i 

ddysgu yn ymarferol a chynnwys  addysgu profiadol, fel gwelir yn y Ffindir. Felly yn y 

Ffindir, mae ymwybyddiaeth plant yn cael ei ddatblygu trwy dreulio amser ac egni yn 

y tu allan. Mae’n allweddol yn ffurfio perthynas gyda natur, ac i barchu natur sydd o’i 

amgylch. Rydym yn gweld y nifer fawr o fuddion yn y Ffindir, felly pam nad ydynt yn 

dilyn ôl eu traed er mwyn sicrhau fod hyn yn rhan o addysg pob dydd y cwricwlwm 

newydd? 

Y tu allan, ysbrydoliaeth i greadigedd 

Un o’r pedwar diben yw hybu plant i fod yn unigolion creadigol. Mae’r tu allan yn ffordd 

arbennig i ysbrydoli hyn. Mae natur yn cynnig cyfleoedd diddiwedd i blant fod yn 

greadigol, ac yn ôl Kiewra a Veselack (2016) mae’r tu allan yn cynnwys gofod a nifer 

fawr o opsiynau i fod yn greadigol. Er enghraifft, mae modd i blant fod yn greadigol 

mewn nifer o ffyrdd gwahanol. Does dim ffiniau! Gall dysgu yn y tu allan galluogi 

datblygu sgiliau creadigol mewn ffyrdd hynod ddiddorol. Dim yn unig fydd hyn yn creu 

unigolion creadigol ond i fod yn greadigol yn y ffordd maent yn feddwl. Heb adnabod 

bydd plant yn feddylwyr creadigol. Bydd hyn yn dod lawr i ddylanwad y tu allan.  

Hefyd, pwysleisir yn rhan yma o’r pedwar diben am gymryd risgiau a datrys 

problemau; felly addysg yn y tu allan yw’r ffordd ymlaen i ddatblygu'r sgiliau gydol oes 

yma (Oxfordshire County Council, 2008).  

Yn ogystal gall y tu allan ymddwyn fel addysgwr, er enghraifft maent yn cynnig nifer o 

wahanol gyfleoedd i gynnwys y chwe maes dysgu. Trwy fod tu allan yn natur  mae 

cyfleoedd i ddysgu am fathemateg, llythrennedd a sgiliau digidol; nodir Lai et al (2013) 

am ddefnyddio offer technoleg ac ymchwilio yn y tu allan. Mae’n amlwg fod y tu allan 

yn ffordd effeithiol i addysgu plant ac yn drawsgwricwlaidd i gwmpasu’r chwe maes 

dysgu. 

Y tu allan, creu plant iachus a hapus 

Un o’r pedwar diben nesaf yw bod plant yn byw bywydau iachus a hapus. Trwy ddysgu 

yn y tu allan mae gan blant cyfle i fod yn actif, mewn ffyrdd unigryw. Yn y tu allan, mae 

plant yn rhedeg, neidio a chwarae. Yn ychwanegol, bydd plant yn adeiladu ar sgiliau 

allweddol megis dal pêl (Natural England, 2016).  

 

 

 

 

 

 

 

 

   (Ffynhonnell: Council for Learning Outside the Classroom, 2020) 

Bydd y tu allan hefyd yn cefnogi lles plant, sydd yn rhan bwysig o bedwar diben 

Donaldson. Enwedig, yn ystyried pwysigrwydd o iechyd meddwl plant ifanc; gall ysgol 

fod yn straen felly bydd y tu allan yn gefnogaeth lwyddiannus i les plant (Gray a Martin, 

2012). Yn y tu allan bydd plant yn adeiladu perthnasau cadarnhaol, sydd yn 

angenrheidiol i les. Mae angen profiadau helaeth ar blant, nid yw’r dosbarth yn cynnig 

yr un fath o brofiadau  buddiol a’r tu allan. Hefyd yn ôl Chorney (2016) trwy fod yn y tu 

allan bydd plant  yn rhyddhau egni ac wynebu heriau gwahanol; mae’r tu allan  yn peri 

fwy o risg bydd yn annog plant gwydn.  

Gyda’r holl agweddau cadarnhaol o amgylch y tu allan, dwi’n gofyn y cwestiwn pam 

nad yw’n cael ei ddefnyddio cymaint â phosib? 

Y rheswm dros hyn yn ôl y World Economic Forum (2019) yw oherwydd ofn 

ymarferwyr dros y risg. Megis traffig a diogelwch, eto mae hyn yn eironig wrth ystyried 

pwysigrwydd y pedwar diben ar ddatblygiad blant o reoli risg. Felly mae’r tu allan yn 

ddelfrydol i blant ddysgu am gymryd risgiau a dysgu o rain. 

Y tu allan, cefnogaeth i blant moesegol 

Mae Donaldson yn trafod am greu plant i fod yn ddinasyddion moesegol, gall hyn cael 

ei addysgu yn y tu allan. Mae hyn yn cynnwys addysg am gynaladwyedd yn yr 

amgylchedd, mae Cymru yn cymryd cyfrifoldeb am addysgu plant am gynaladwyedd 

yn barod. Mae gan Gymru dogfen Addysg ar gyfer Datblygiad Cynaliadwy a 

Dinasyddiaeth fyd-eang (2008). Yn y ddogfen maent yn gosod allan ffyrdd o gefnogi 

dealltwriaeth plant ar y rhan maent yn chwarae yn creu gwlad gynaliadwy a ffyrdd gall 

rhai gweithredai effeithio ar yr amgylchedd. Felly wrth i blant adeiladu cysylltiad gyda  

natur a bywyd gwyllt, byddant yn sylweddoli fod ganddynt gyfrifoldeb i edrych ar ôl a 

pharchu pethau byw; y ffyrdd maent yn byw a ble maent yn byw. Golyga hyn yn ol 

Education Scotland (dim dyddiad) fydd plant yn ddinasyddion moesegol i natur ac i 

bobl, trwy addysg yn y tu allan. Bydd addysgu plant yn y tu allan yn creu unigolion 

sydd yn barod i gymryd rhan yn llawn yn gymdeithas.   

Tra dysgu a chwarae yn y tu allan bydd plant yn dod yn wybodus am ei chymuned a’r 

byd o’i amgylch, a sut i edrych ar ôl hyn. Mae creu unigolion moesegol yn un o’r 

pedwar diben. Ond un rhan benodol yw bod plant yn dangos ymrwymiad i 

gynaladwyedd o’r blaned. Yr unig ffordd gall hyn cael ei gyflawni yw trwy sicrhau fod 

y tu allan ar gael i bob plentyn cael mynediad iddo.  

Gobeithia, gyda chwricwlwm newydd Donaldson yn dod mewn i rym mae’r tu allan yn 

dal blaenoriaeth uwch. Enwedig yn ystyried y pedwar diben a’r ffordd bydd y tu allan 

yn gallu datblygu'r rhain. Felly mae’n hanfodol bwysig bod plant yn cael cyfleoedd i 

chwarae, dysgu a datblygu trwy dreulio amser yn y tu allan! 

